
2. SHKURTIMET E PËRDORURA 

	MAS
	Ministria e Arsimit dhe Sportit


	MMSR
	Ministria e Mirëqenies Sociale dhe Rinisë


	MPÇSSHB
	Ministria e Punës Çështjeve Sociale dhe e Shanseve të Barabarta

	DRFPP
	Drejtori Rajonale e Formimit Profesional Publik


	QFP
	Qendra të Formimit Profesional



	AKAFPK
	Agjencia Kombëtare e Arsimit, Formimit Profesional dhe Kualifikimeve


	IZHA
	Instituti i Zhvillimit të Arsimit



	SHKP
	Shërbimi Kombëtar i Punësimit


	AFP
	Arsim dhe Formim Profesional



	AP

FP
	Arsim Profesional

Formim Profesional



	FPP
	Formimi Profesional Publik 


	TVMI
	Trajnimi i Vazhdueshëm i Mësuesve dhe Instruktorëve



	TV
	Trajnim i vazhdueshëm



	MI
	Mësues dhe Instruktorë



	ZHVPMI
	Zhvillimi Vazhdueshëm Profesional i Mësuesve dhe Instruktorëve


3. OBJEKTI I STUDIMIT.
Ky studim i referohet gjendjes aktuale të Trajnimit të Vazhdueshëm të Mësuesve dhe Instruktorëve (TVMI) të Arsimit dhe Formimit Profesional (AFP) nё Shqipёri, sfidave dhe problematikave me të cilat ata përballen, si  dhe gjetjen e rrugëve optimale për përballimin e tyre. 
4. QËLLIMI I STUDIMIT.
Të analizojë nevojat për trajnim të mësuesve dhe instruktorëve tё AFP, problematikat dhe sfidat e hasura, si dhe tё ofrojё propozime konkrete për një mekanizëm sistemik të TVMI, me qëllim plotësimin e këtyre nevojave dhe zhvillimin e vazhdueshëm të kapaciteteve të tyre mësimdhënëse, në të ardhmen.
5. NEVOJA PËR STUDIMIN
Objektivi kryesor i reformës në sistemin e Arsimit dhe Formimit Profesional në Shqipëri, përgjatë viteve të fundit, është krijimi i një sistemi të aftë për të furnizuar tregun e punës (në ndryshim të vazhdueshëm) me punëtorë dhe specialistë të rinj, të pajisur me kompetencat e duhura të punës. Kjo reformë është fokusuar në anën strukturore e përmbajtësore për të rritur fleksibilitetin dhe mobilitetin e sistemit. Ky objektiv, përpos të tjerave, arrihet vetëm nëse stafi mësimor i përfshirë në sistemin e AFP-së, zotëron kompetencat duhura në dy aspektet e TVMI: pedagogjik/didaktik dhe profesional. Shkalla e trajnimit të tyre, përcakton ritmin dhe efektivitetin e kësaj reforme. Prandaj, pa zhvilluar sisteme të përshtatshme dhe të qëndrueshme për ngritjen e kapaciteteve të burimeve njerëzore në AFP, çdo reformë e ndërmarrë, si dhe aspekte të tjera social-ekonomike që lidhen me të, nuk do të kënaqin pritshmëritë e vendosura. 

TVMI apo Zhvillimi Vazhdueshëm Profesional i Mësuesve dhe Instruktorëve (ZHVPMI) është faktor kyç në përmirësimin e cilësisë së ofertës së AFP dhe për vet sistemin. Strategjia Kombëtare për Punësim dhe Aftësi (SKPA) 2014-2020, thekson nevojën për “zhvillimin dhe institucionalizimin e një sistemi për kompetencat teknike dhe pedagogjike të mësuesve të AFP-së”. Konkretish, në planin e veprimit, objektivi B, shkruhet: “Rritja e numrit dhe e kompetencave të mësuesve dhe instruktorëve të AFP-së nëpërmjet trajnimit para punësimit (pre-service) dhe atij të vazhduar (in-service)”.
Ky studim është një përpjekje për të analizuar se çfarë është bërë këto vite, në kuadrin e reformës, për kualifikimin e mësuesve specialistë dhe instruktorëve në AFP. Nisur nga kjo analizë, si dhe nga përvojat e përparuara të vendeve të tjera që njhen në vendin tonë, do të jepen rekomandime dhe propozime konkrete për t’u dhënë mundësi mësuesve dhe instruktorëve që të njihen me konceptet bashkëkohore pedagogjike/didaktike, psikologjike dhe të arsimit të të rriturve, për të aktualizuar kompetencat e tyre të specialitetit dhe për të zhvilluar sa më shumë potencialin e tyre shkencor dhe profesional. 
6. TË DHËNA PËR STUDIMIN.
Drejtues i grupit: Alqi Mustafai

Antarë të grupit: Albina Buci, Edlira Popa, Elda Gega dhe Marsela Robo.

Përpunimi statistikor i të dhënave: Jona Halili

Kohëzgjatja e studimit: Qershor – Shtator 2015
7. METODOLOGJIA DHE HAPAT E STUDIMIT.
Pёr tё bёrё marrjen e informacionit tё nevojshёm dhe analizёn e nevojave pёr trajnim tё mёsuesve dhe instruktorёve tё Arsimit dhe Formimit Profesional publik, u kryen hapat dhe u pёrdoren instrumentet e mёposhtme. Për më shumë shih Aneksin 1.
· Grumbullimi i informacioneve dhe dokumentacionit ekzistues pёr gjendjen e mёsuesve dhe instruktorёve tё AFP.

· Kryerja e vizitave dhe vёzhgimeve tё drejtpёrdrejta nё procesin mёsimor tё mёsuesve dhe instruktorёve tё AFP.

· Organizimi i takimeve me drejtues dhe i analizave SWOT me grupe tё mёsuesve dhe instruktorёve nё Shkolla profesionale dhe nё DRFPP.

· Analiza e informacionit, dokumentacionit dhe tё dhёnave tё mbledhuar nga veprimtaritё e mёsipёrme.

· Pёrcaktimi i nevojave tё pёrgjithshme dhe nevojave tё veҫanta (sipas kategorive) pёr trajnimin e mёsuesve dhe instruktorёve tё AFP.

· Përgatitja e një analize statistikore për mësuesit dhe instruktorët e AFP.

· Pёrgatitja e Raportit pёr analizёn e nevojave pёr trajnim tё mёsuesve dhe instruktorёve tё AFP.

8. GJETJET KRYESORE MBI GJENDJEN AKTUALE TË TVMI TË AP PUBLIK 
8.1. Gjendja aktuale e mësuesve dhe e instruktorëve (MI) të AP.

· Sot, në Shqipëri funksionojnë 42 shkolla të AP, të shpërndara në të gjithë territorin e vendit, ndёrsa pёr studimin janë marrë në analizë 25 prej tyre. 
· Aktualisht, nuk ka një mekanizëm të kualifikimit fillestar (pre-service) të MI tё lёndёve/praktikave profesionale të AFP për aspektet pedagogjike/psikologjike specifike për AFP. 
· Deri më tani, TVMI (in service) pёr AP kryhet në dy rrafshe: 

(i) Kualifkimi i vazhduar për të fituar tri shkallët e kualifkimit (atestimit), 5; 10 dhe 20 vjeçar. Deri mё tani ky kualifikim ka vijuar tё kryhet sipas procedurave të MAS, me angazhimin e Institutit tё Zhvillimit të Arsimit (IZHA) dhe Drejtorive Arsimore Rajonale (DAR). Pёr tё fituar shkallёn pёrkatёse tё kualifikimit (dhe certifikatёn pёrkatёse), mёsuesit dhe instruktorёt (me arsim tё lartё) duhet tё plotёsojnё vitet e caktuara tё punёs nё arsim, tё kryejnё trajnime tё akredituara nga Komisioni i Akreditimit tё Trajnimeve (KAT) qё tё fitoj kreditet e duhura, tё plotёsojnё protofolin e trajnimeve, si dhe tё japin provimin e kualifkimit pёrkatёs. Nga ky proces janё tё pёrjashtuar instruktorёt pa arsim tё lartё.
(ii) Kualifikim i vazhduar, me trajnime tё pa-akredituara. Kryhen nё mёnyrё sporadike, nё disa forma (studim individual, shkёmbime pёrvojash brenda dhe midis shkollave profesionale, trajnime didaktike/profesionale njё ose disa ditore tё organizuara kryesisht nga projektet e donatorёve ose institucionet shtetёrore (si AKAFPK). 
· Nё shkollat profesionale mungon mekanizmi (njёsia) institucional i brendshёm pёr analizën e nevojave dhe mbёshtetjen e TVMI nё nivel shkolle. Edhe nё ato shkolla ku jo-formalisht ekzistojnё “departamentet mësimore”, ato realisht nuk mund tё kryejnё kёto funksione pasi nuk kanё statusin dhe buxhetin pёrkatёs.   

· Përmbajtja e trajnimeve tё kryera (kryesisht nga donatorёt), pёrgjithёsisht është i orientuar kah formimi i përgjithshëm psikologjik, pedagogjik dhe didaktik dhe më pak i orientuar kah metodikës së mësimdhënies të lëndëve thelbësore profesionale. 
· Zhvillimi i kurrikulave nё nivel shkolle vendoset pak ose aspak në tematikën e trajnimit të mësuesve dhe instruktorëve (me përjashtim të rasteve të trajnimeve që ofrohen nga AKAFPK), edhe pse mësuesit dhe instruktorët kanë shumë nevojë.

· Format më të zakonshme të TVMI janë kryesisht: seminaret, leksionet, pjesëmarrje në konferenca, të cilat janë të orientuara më shumë kah njohuritë dhe më pak te shprehitё metodike tё lidhura me mёsimdhёnien nё AP.
· Stafi mësimdhënës nё shkollat profesionale përbëhet nga kёto kategori:

(i) Mёsues tё lёndёve tё kulturёs sё pёrgjithshme (nuk janё pёrfshirё nё kёtё analizё).

(ii) Mёsues specialistё me arsim tё lartё, qё trajtojnё lёndё teorike profesionale dhe/ose module praktike profesionale 
(iii) Instruktorё pa arsim tё lartё qё trajtojnё vetёm module praktike profesionale.

· Nё 182 mёsimdhёnёs tё intervistuar, 112 mёsues trajtonin vetёm lёndё teorike profesionale, 29 trajtonin njёkohёsisht lёndё teorike dhe module praktike dhe 41 ishin instruktorё (30 prej tyre pa arsim tё lartё) qё trajtonin modulet praktike profesionale.

· Mësuesit specialistë janë diplomuar në shkollat e larta, në specialitete inxhinierike, bujqësore, ekonomike, teknologjisë së informacionit dhe komunikimit etj. Ata janë emëruar mësues në shkollat profesionale menjëherë pas përfundimit të shkollës së lartë apo, zakonisht, pas një periudhe pune në fushën e specialitetit. 
· Mësuesit specialistë në shkolla, nё pёrgjithёsi i trajtojnë lëndë teorike profesionale të shkëputura nga aktivitetet praktike të nxënësve. Megjithëse i njohin mirë konceptet teknike të lëndëve që trajtojnë, ata kanë vështirësi në integrimin e tyre me konceptet e manaxhimit në sistemin e ekonomisë së tregut, të cilat sot janë të domosdoshme. Ata kanë mungesë informacioni edhe për zhvillimet e fundit në fushën e specialitetit, për shkak të mundësive të pakta që kanë për të rënë në kontakt me to.  
· Mësuesit që trajtojnё lëndët profesionale, si rregull, nuk marrin ndonjë kualifikim të karakterit pedagogjik para se të fillojnë punën si mësues (pre-service). Ata i nënshtrohen vetëm trajnimit të vazhdueshëm (in-service). 
· Shumë mësues kanë një përvojë relativisht të madhe në mësimdhënie (mё shumё se gjysma e tyre kanё mё shumё se 10 vjet punё si mёsimdhёnёs), por ende ka nevojë për përditësim të njohurive dhe aftësive të tyre.
· Mё shumё se 90% e mёsuesve specialistё tё intervistuar kanё patur pёrvojё pune nё profesionin pёr tё cilin janё diplomuar. Po kёshtu edhe tё gjithё instruktorёt kanё patur pёrvojё pune nё profesion (njё pjesё e tyre ende angazhohen me kohё tё pjesshme nё veprimtari profesionale. 

· Mosha mesatare e mёsuesve specialistё, veҫanёrisht e instruktorёve, është relativisht e madhe, ndërkohë që ka filluar tё rritet numri i mësuesve të rinj qё sapo emërohen, por edhe kёta këta pa formimin bazë psiko-pedagogjik e metodik.
· Motivimi i mësuesve specialistë të AP nё pёrgjithёsi është i ulët, kjo edhe pёr shkak tё kushteve jo tё pёrshtatshme nё shumicёn e shkollave profesionale. 
· Në shkollat me projekte pilot, mësuesit duken të jenë më të motivuar moralish dhe kanë një formim profesional më të mirë krahasuar me mësues tё shkollave tё tjera. 

· Instruktorët e praktikave profesionale emërohen në shkollat profesionale pas një periudhe pune disavjeçare në profesionin përkatës. Kryesisht, ata kanë formim të mesëm teknik (mё shumё se gjysma e tyre), pra kanë pë pfunduar një shkollë të mesme profesionale, por ka edhe raste që kanë përfunduar studimet e larta. 
· Instruktorët e praktikave, në përgjithësi, zotërojnë shprehi praktike të mira, por nuk kanë përgatitje paraprake (pre-service) për pedagogji, psikologji apo metodikë. Mundësitë e kontaktit me zhvillimet e fundit në profesion, gjithashtu, i kanë të pakta.
· Përfshirja e instruktorëve në veprimtaritё e trajnimit tё vazhdueshëm (in-service) ka qenë më i ulët se i mësuesve, edhe pse ata kanë njё rol kyç nё pajisjen eë nxënësve me aftësi praktike (kompetenca pune).

· Nё pёrgjithёsi, ka mungesë tё bashkëpunimit midis stafit mësimor dhe atij manaxherial pёr aspektet e kualifikimit tё stafit.

· Puna në grup e mësuesve dhe instruktorëve për zbërthimin e skeletkurrikulave në nivel shkolle dhe aspekte tё tjera tё mёsimdhёnies ende vazhdon të jetë e dobët.

· Diferencat në formim e nxënëve dhe mos-njohja e këtyre diferencave nga stafi mësimdhënës e vështirëson mbarëvajtjen e procesit mësimor.

· Numri i lartë e nxënësve në klasa, nё disa shkolla, vështirëson shumë manaxhimin e tyre si në mësimin teorik, ashtu edhe në mësimin praktik.

· Ka mungesë tё angazhimit tё nxёnёsve nё punën në grup.
· Punët administrative, përveç ngarkesë mësimore, kanё sjellë një mbingarkesë të punës së mësuesve dhe instruktorëve në AP.

· Ka vёshtirёsi në plotësimin e dokumentacioneve kurrikulare dhe të shkollës, sidomos nga mësuesit e rinj.
· Nuk kryhet si duhet trajnimi i brendshëm në shkollat profesionale, për shkak të mungesë së mekanizmit që e institucionalizon këtë veprimtari.
· Ka mungesa nё kuadrin ligjor për marrëdhëniet e shkollës me biznesin dhe angazhimin e mёsuesve/instruktorёve nё kryerjen e praktikave nё biznes.

8. 2. Nevojat për trajnim të mësuesve dhe instruktorëve të AP.
Bazuar në analizën e hollësishme të informacionit të mbledhur në forma të ndryshme, më poshtë parashtrohen gjetjet kryesore të nevojave për trajnim të mësuesve dhe instruktorëve, të cilat janë të lidhura me aspektet e:

· Kuadrit ligjor për AFP (veҫanёrisht pёr ndryshimet e fundit), kodit tё punёs etj. 

· Koncepteve dhe teminologjisë bazë tё AFP.
· Kompetencave psikologjike e pedagogjike të mësimdhënёsve.

· Zbërthimit të skeletkurrikulës qendrore dhe përshtatjes së tyre në nivel shkolle.

· Përfshirjes së biznesit dhe aktorëve të tjerë të komunitetit në përditësimin e kurrikulave dhe vlerësimin e nxënësve, si dhe në aspekte të tjera të shkollës.

· Planifikimit dhe zbatimit tё fazave tё mёsimit praktik.

· Përdorimit të metodave ndërvepruese dhe bashkëkohore si puna në grup, puna me projekte, eksperimentimi, simulimi, debati, zgjidhje e situatave problemore etj.
· Hartimit dhe përgatitjes së materialeve mësimore mbështetëse në zbatimin e kurrikulave shkollore.
· Komunikimit formal dhe informal në shkollë. 

· Përdorimit të medieve tradicionale dhe dixhitale në procesin mësimor.

· Njohjes së teknologjive të reja të profesionit.

· Metodave, instrumenteve apo teknikave të vlerësimit teorik dhe praktik të nxënësve si portofolet, rubrikat e vlerёsimit, listat e kontrollit etj.
· Organizimit tё provimeve teorike dhe praktike.

· Nxitjes së aftësive sipërmarrëse të nxënësve.
· Nxitjes së barazisë gjinore në shkollë.
· Shkallëve të karrierës profesionale të mësimdhënësve dhe orientimit profesional të nxënësve.

· Manaxhimit të procesit mësimor (manaxhimi i kohës, stresit, punës në grup, burimeve mёsimore etj).
· Motivimit të nxënësve.

· Planifikimit të një seance mësimore teorike dhe/ose praktike.
9. GJETJET MBI GJENDJEN AKTUALE TË TVI PËR FP PUBLIK NË SHQIPËRI
9.1. Gjendja aktuale e instruktorëve të FP.

· Në Shqipëri funksionojnë 10 Drejtori Rajonale tё Formimit Profesional Publik (DRFPP), të shpërndara në të gjithë territorin e vendit dhe që janë tё gjitha pjesë e këtij studimi.  

· DRFPP kanë qenë në varësi të Ministrisë së Punës, Çështjeve Sociale dhe Shanseve të Barabarta (MPÇSSHB) dhe vazhdojnë të jenë në varësi të po kësaj ministrie, por me emërtimin Ministria e Mirëqenies Sociale dhe e Rinisë (MMSR). 

· Instruktorët e kurseve të formimit profesional emërohen në DRFPP pas një periudhe pune në profesionin përkatës. Kryesisht, ata kanë arsimim tё lartё teknik (rreth 65%) dhe pjesa tjetёr ka formim të mesëm teknik, pra kanë përfunduar një shkollë të mesme profesionale. 

· Janё tё pakta procedurat apo udhëzimet formale për trajnimin apo ritrajnimin e instruktorëve të DRFPP-ve. Trajnimet didaktike dhe ato profesionale për instruktorët pothuajse mungojnë, zakonisht kryhen kur mbështeten nga projektet e donatorëve.

· Nё pёrgjithёsi, instruktorёt e DRFPP-ve nuk kanë asnjë përgatitje paraprake (pre-service) për mësimdhënës.

· Në raste të veҫanta kryhet ndonjë trajnim i instruktorëve në aspektet e profesionit në kuadër projektesh të ndryshme.

· Instruktorët e praktikave japin mësim pjesën teorike dhe praktike të kursit dhe pёrgjithёsisht, i zotërojnë mirё shprehitё praktike nё profesionet pёrkatёse. 
· Ka instruktorë të veçantë që përveç mësimdhënies, angazhohen part-time edhe në veprimtari profesionale private, por  pjesa mё e madhe e tyre nuk kanë kontakte të drejtpërdrejta me zhvillimet e fundit në profesionit.
· Nuk ka patur trajnime të organizuara (paraprake apo në vazhdimësi) mbi didaktikën, por kanë qenë sporadike, në kuadër të iniciativave të ndryshme.

· Mungon shkëmbimi i përvojave ndërmjet qendrave në nivel kombëtar ose ka ndodhur rrallë here sporadikisht.
· Nuk ka një organizim formal të mësimeve tё hapura (mёsime treguese) për instruktorët e DRFPP. Ata hyjnë dhe vëzhgojnë orërt e mësimit të kolegëve të tyre vetëm në mënyrë informale.

· Instruktorёve u kёrkohet njё pёrgjegjёsi dhe pёrgatitje e lartё pёr procesin mёsimor, kjo edhe për arsye të diferencave moshore, social-kulturore, ekonomike të kursantëve.
· Numri i lartë e kursantëve në klasa/reparte pune e vështirëson shumë manaxhimin e tyre si në mёsimin teorik, ashtu edhe në trajnimin praktik tё kursantёve.

· Instruktorёt kanё vёshtirёsi nё vlerësimin e punës në grup të nxënësve.

· Nuk ka pjesëmarrje nga biznesi në provimin përfundimtar të kursantëve.

· Ka mungesë tё materialeve mësimore të shkruara në mbështetje të zbatimit të programit të kursit.

· Ka vështirësi në zbërthimin programit të kursit nga niveli qendror dhe përshtatjen e tij në nivel ofruesi.

· Ka mungesë përvoje në plotësimet e dokumentacioneve kurrikulare, veҫanёrisht nga instruktorёt e rinj.

· Ka mungesa nё njohjen dhe zotёrimin e aspekteve të ndryshme psiko-pedagogjike nga instruktorёt.

· Ka vёshtirёsi në përshtatjen me grup moshat e ndryshme dhe me stilet të ndryshme të të nxënit tё kursantёve.

· Ka vështirësi në motivimin dhe fuqizimin e vëmendjes së kursantëve gjatë gjithë kohës së trajnimit.

· Repartet e punës, nё pёrgjithёsi janë të pajisura me makineri e pajisje të vjetëruara dhe jofunksionale.

· “Prodhimi” i numrit të madh të kursantëve me një formim të caktuar, ka ulur shkallën e besueshmërisë së certifikatave të lëshuara.

9.2. Nevojat për trajnim instruktorëve të FP.
Duke analizuar gjendjen aktuale të instruktorëve të FPP, rezulton qё nevojat për trajnim të tyre janë lidhur me aspektet e:

· Kuadrit ligjor për AFP (veҫanёrisht pёr ndryshimet e fundit), arsimimit tё të rriturve, kodit tё punёs etj. 

· Koncepteve dhe teminologjisë bazë e AFP.

· Kompetencave andragogjike.

· Zbërthimit të programit të kursit nga niveli qendror dhe të përshtatjes së tyre në nivel ofruesi.

· Përfshirjes së biznesit në përditësimin e programeve të kursit, planeve të instruksionit dhe vlerësimit përfundimtar të kursantëve.

· Planifikimit dhe zbatimit tё fazave tё trajnimit praktik.

· Përdorimit të metodave ndërvepruese dhe bashkëkohore si projekte praktike, demonstrimi, simulimi, loja me role, rotacioni i vendeve të punës etj.
· Hartimit dhe përgatitjes së materialeve mësimore mbështetëse në zbatimin e programeve të kursit.

· Komunikimit në përshtatje me karaktere të ndryshme moshore dhe psikologjike. 

· Përdorimit të medieve didaktike e sidomos atyre dixhitale në procesin mësimor.

· Përditësimit me të rejat e profesionit.

· Metodave, instrumenteve apo teknikave të vlerësimit teorik dhe praktik të kursantëve, kryesisht të testeve për pjesën teorike dhe listës së kontrollit për pjesën praktike.
· Organizimit tё provimeve teorike dhe praktike.

· Manaxhimit të procesit mësimor (manaxhimi i kohës, stresit, punës në grup, burimeve materiale dhe financiare etj).

· Motivimit të kursantëve për rritjen e përgjegjësisë vetjake për progresin e të nxënit të tyre.

· Përgatitjes së strukturuar të një oseance trajnimi teorik dhe praktik. 

10. REKOMANDIME MBI PËRMIRËSIMIN E TVMI TË AFP NË TË ARDHMEN
Nisur nga analiza e gjetjeve kryesore dhe e nevojave pёr trajnim tё mёsuesve dhe instruktorёve tё AFP, si dhe duke konsideruar kontekstin ku operojnë SHP-tё dhe DRFPP-të, grupi i studimit parashtron rekomandimet e mëposhtme:
· Pёrcaktimi i qartё i përgjegjësive institucionale dhe kompetencave lidhur me TVMI tё AFP.
· Institucionalizimi i trajnimit fillestar (pre-service) dhe tё vazhdueshëm (in-service) tё mësuesve dhe instruktorëve tё AFP, në lidhje me aspektet didaktike dhe profesionale. 

· Krijimi i njё mekanizmi nё nivel qendror pёr analizёn e nevojave pёr trajnim, pёrgatitjen e programit kombёtar tё trajnimit, mbёshtetjen e realizimit dhe monitorimin e TVMI nё AFP nё nivel kombёtar.
· Krijimi i njё mekanizmi nё nivel ofruesi (departament/njёsi) nё ҫdo SHP/DRFPP, me pёrgjegjёsi pёr analizёn e nevojave individuale pёr trajnim, pёrgatitjen e programit tё trajnimit, mbёshtetjen dhe realizimin e trajnimeve tё vazhduara pёr mёsuesit dhe instruktorёt, nё nivel ofruesi (Establishment of a mechanism (department/unit) at the provider level having the responsibility to analyse the individual teacher/trainer training needs, to prepare the training program and to carry out continuing training for teachers/instructors at the provider level).

· Zhvillimi i burimeve njerёzore duhet tё jetё pjesё e planit tё zhvillimit tё ҫdo SHP-je dhe DRFPP-je. Nё buxhetin e tyre duhet tё parashikohet edhe financimi i veprimtarive pёr TVMI.

· Krijimi i njё mekanizmi pёr akreditimin e ofruesve dhe programeve tё trajnimeve pёr mёsuesit dhe instruktorёt e AFP, duke synuar dhe krijimin e rrjetit tё Trajnerёve tё mёsuesve dhe instruktorёve tё AFP. 

· Konceptimi dhe realizimi i një Programi kombëtar për TVMI, tё cilin duhet ta ndjekin dhe tё certifikohen tё gjithё mёsuesit dhe instruktorёt aktualё tё AFP, nё një periudhë kohe të caktuar. Kёtё program duhet ta ndjekin detyrimisht edhe mёsuesit dhe instruktorёt e sapo emёruar.

· Përcaktimi i kritereve të qarta të rekrutimit e të punësimit të mёsuesve dhe instruktorёve tё AFP.

· Krijimit i nё sistemi tё karrierёs pёr mёsuesit dhe instruktorёt e AFP, tё lidhur me kategoritё e zhvillimit profesional dhe me sistemin e pagave, duke krijuar mundёsinё qё edhe instruktorёt me arsimim tё mesёm, tё jenё pjesё e kёtij sistemi.

· Pёrmirёsimi i kuadrit normativ qё tё mundёsohet ngushtimi i dallimeve midis mёsuesve tё teorisё profesionale dhe instruktorёve tё praktikave profesionale, pёr tё mundёsuar edhe integrimin e teorisё me praktikёn nё procesin mёsimor.

· Pёrfshirja e stafit drejtues tё SHP-ve dhe DRFPP-ve nё tё gjitha aspektet e TVMI tё AFP.

· Koordinimi dhe harmonizimi nё nivel kombёtar i veprimtarive të TVMI në kuadër të institucioneve dhe projekteve tё donatorëve, pёr tё shmangur mbivendosjet apo hendeqet e mundshme. 
· Mekanizmat pёrgjegjёse nё nivel qendror dhe nivel ofruesi duhet tё krijojnë faqe interneti tё dedikuara me informacione pёr veprimtaritё pёrkatёse qё lidhen me TVMI nё AFP.

· Ofruesit e AFP duhet tё bёhen pjesё e rrjeteve kombёtare dhe ndёrkombёtare me fokus TVMI tё AFP.

Grupi i studimit konsideron se zbatimi i rekomandimeve të mësipërme kёrkon pёrfshirjen  pёrfshirjen e shumë aktorëve dhe faktorëve të brendshëm dhe të jashtëm që ndikojnë në zhvillimin e sistemit të AFP. 
11. ANEKSI 1
Metodologjia e Studimit

1. Hapat metodologjikё

Pёr tё bёrё marrjen e informacionit tё nevojshёm dhe analizёn e nevojave pёr trajnim tё mёsuesve dhe instruktorёve tё Arsimit dhe Formimit Profesional, do pёrdoren instrumentet e mёposhtme: 

· Grumbullimi i informacioneve dhe dokumentacionit ekzistues pёr gjendjen e mёsuesve dhe instruktorёve tё AFP.

· Plotёsimi nga mёsuesit/instruktorёt i pyetёsorit tё pёrgatitur nga ETF nё lidhje me nevojat pёr trajnim tё mёsuesve dhe instruktorёve tё AFP (nё ato shkolla/qendra tё cilat nuk janё nё planin e punёs sё ETF)

· Kryerja e vёzhgimeve tё drejtpёrdrejta nё procesin mёsimor tё mёsuesve dhe instruktorёve tё AFP.

· Organizimi i analizave SWOT me grupe tё mёsuesve dhe instruktorёve nё Shkolla profesionale dhe nё DRFPP.

· Analiza e informacionit, dokumentacionit dhe tё dhёnave tё mbledhuar nga veprimtaritё e mёsipёrme.

· Pёrcaktimi i nevojave tё pёrgjithshme dhe nevojave tё veҫanta (sipas kategorive) pёr trajnimin e mёsuesve dhe instruktorёve tё AFP.

· Pёrgatitja e Raportit pёr analizёn e nevojave pёr trajnim tё mёsuesve dhe instruktorёve tё AFP.

2. Realizimi i vizitave nё shkollat profesionale dhe DRFPP-tё
Pёr tё mundёsuar analizёn e nevojave pёr trajnim tё mёsuesve dhe instruktorёve tё AFP, ёshtё e nevojshme tё organizohen vёshgime tё drejtpёrdrejta tё procesit mёsimor teorik e praktik, si dhe tё organizohen diskutime nё grup (SWOT) me mёsues dhe instruktorё nё shkollat profesionale dhe DRFPP-tё kryesore: Tiranё, Durrёs, Shkodёr, Vlorё, Fier, Elbasan, Korçё, Gjirokastёr, Sarandё.

Kёto takime do tё kryhen nga Sektori i SSTM gjatё muajit Qershor 2015.

a) Nё lidhje me vёzhgimet e drejtpёrdrejta nё procesin mёsimor teorik/praktik:

Gjatё vizitave nё shkollat profesionale dhe DRFPP-tё, mёsuesit dhe instruktorёt do tё vёzhgohen nё lidhje me aspektet kryesore tё procesit mёsimor:

· Zbёrthimin e dokumentacionit kurrikular dhe planifikimin e mёsimit.

· Metodat mёsimore qё pёrdorin

· Metodat dhe instrumentet e vlerёsimit qё pёrdorin

· Mjetet, materialet dhe mediat mёsimore qё pёrdorin

· Komunikimin nё procesin mёsimor

· Plotёsimin e dokumentacionit formal

Gjetjet kryesore gjatё kёtyre vёzhgimeve tё drejtpёrdrejta do tё analizohen, do tё dokumentohen dhe do tё pasqyrohen nё raportin pёrfundimtar tё analizёs.

a) Nё lidhje me analizat SWOT:

Gjatё vizitave nё shkollat profesionale dhe DRFPP-tё, me grupet e mёsuesve dhe instruktorёve do tё organizohen analiza SWOT (anёt e forta, anёt e dobёta, mundёsitё, rreziqet) pёr procesin mёsimor. Gjatё kёtyre analizave, mёsimdhёnёsit do tё grupohen sipas tri kategorive kryesore:

(i) Instruktorё tё DRFPP-ve

(ii) Mёsues tё teorisё profesionale nё shkollat profesionale

(iii) Instruktorё tё praktikave profesionale nё shkollat profesionale

Analizat SWOT do tё moderohen nga specialistёt e sektorit tё SSTM, sipas njё procedure tё pёrcaktuar paraprakisht. 

Fokusi i analizave SWOT do tё jetё marrja e informacionit nё lidhje me:

· Trajnimet e mёparshme tё mёsuesve/instruktorёve.

· Kontaktet e tyre me zhvillimet nё profesionet pёrkatёse

· Zbёrthimin e dokumentacionit kurrikular dhe planifikimin e mёsimit.

· Llojshmёrinё dhe pёrshtatshmёrinё e metodave mёsimore qё pёrdorin

· Llojshmёrinё dhe pёrshtatshmёrinё e metodave dhe instrumenteve tё vlerёsimit qё pёrdorin

· Llojshmёrinё dhe pёrshtatshmёrinё e mjeteve, materialeve dhe mediave mёsimore qё pёrdorin

· Plotёsimin e dokumentacionit formal

Gjetjet kryesore tё analizave SWOT do tё analizohen do tё dokumentohen dhe do tё pasqyrohen nё raportin pёrfundimtar tё analizёs.
12. ANEKSI 2
PLANI I DETAJUAR
Pёr analizёn e nevojave pёr trajnim tё mёsuesve/instruktorёve tё AFP
Realizimi i takimeve nё shkolla profesionale dhe DRFPP

Pёr tё mundёsuar analizёn e nevojave pёr trajnim tё mёsuesve dhe instruktorёve tё AFP, ёshtё e nevojshme tё organizohen diskutime nё grup (analiza SWOT) me mёsues dhe instruktorё, si dhe vёshgime tё drejtpёrdrejta tё procesit mёsimor teorik e praktik nё shkollat profesionale dhe DRFPP-tё kryesore nё Tiranё, Durrёs, Shkodёr, Vlorё, Fier, Elbasan, Korҫё, Gjirokastёr, Sarandё.

Programi paraprak i takimeve do tё jetё si mё poshtё:

	Javёt
	Qytetet
	Shkolla - DRFPP
	Datat
	Moderatorёt

	Java I
	Tiranё
	DRFPP - 1
	03/06 2015
	A.Mustafai

A. Buci E.Gega

	
	
	DRFPP - 4
	03/06 2015
	

	
	
	QFP e Lёvizёshme
	03/06 2015
	

	
	
	Shkolla Ekonomike
	04-05/06/2015
	A.Mustafai

A. Buci E.Gega
M.Robo

	
	
	Shkolla Ndёrtimit
	04-05 /06/2015
	

	
	
	Shkolla Hoteleri-Turizёm
	04-05/06/2015
	

	
	
	Shkolla Elektrike
	04-05/06/2015
	

	
	
	Shkolla e Kamzёs
	04-05/06/2015
	

	Java II
	Durrёs 
	DRFPP – Durrёs

Shkolla Teknologjike

Shkolla e Shkozetit 


	08/06 2015
	A.Mustafai

A. Buci E.Gega

M.Robo
E.Popa



	
	Elbasan
	DRFPP – Elbasan

Shkolla “Ali Myftiu”

Shkolla “Sali Ceka”
	10/06/2015
	A.Mustafai

A. Buci E.Gega

M.Robo



	
	Shkodër
	DRFPP – Shkodёr

Shkolla Teknologjike

Shkolla Pyjore

Shkolla Industriale

Shkolla Ndёrtimit

Shkolla Bushatit (bujqёsore-veterinare
	12/06/2015
	A.Mustafai

A. Buci E.Gega

M.Robo

E.Popa



	Java III
	Korçё
	DRFPP – Korçё

Shkolla Industriale

Shkolla e TIK

Shkolla Teknologjike

Shkolla Bujqёsore

Shkolla Ndёrtimit
	16/06/2015
	A.Mustafai

A. Buci M.Robo

E.Popa



	
	
	
	
	

	Java IV
	Vlorë 
	DRFPP – Vlorё

Shkolla Tregtare – Vlorё

Shkolla Industriale - Vlorё
	29/06/2015
	A.Mustafai

A. Buci M.Robo

E.Popa

	
	Sarandё  
	Shkolla Eknomike - Sarandё
	30/06/2015
	A.Mustafai

A. Buci M.Robo

E.Popa

	
	Gjirokastёr
	DRFPP – Gjirokastёr

Shkolla Profesionale – Gjirokastёr


	01/07/2015
	A.Mustafai

A. Buci M.Robo

E.Popa

	Java II e 
korrikut
	Fier
	DRFPP – Fier

Shkolla Perto Sota – Fier

Shkolla Bujqёsore - Fier


	Për tu përcaktuar
	A.Mustafai

A. Buci 

E.Gega

M.Robo

E.Popa


ANEKSI 3

Analizë statistikore e gjendjes dhe nevojave për trajnim të MI tё AFP:

I - Për Shkollat profesionale:

Nr. i Shkollave profesionale të vizituara: 25

Nr. i mësimdhënësve me të cilët u bisedua (totali): 182

Mësues të teorisë profesionale: 112

Instruktorë të praktikës profesionale: 41

Mësimdhënës teori dhe praktikë: 29

Drejtues të shkollave profesionale: 21

Përvoja në mësimdhënie e mësuesve teori/praktikë:       Mesatare 11 vjet


0-10 vjet: 93           10 – 20 vjet: 69           Mbi 20 vjet: 20

Përvoja në punë (profesion) e mësuesve teori/praktikë:    Mesatare 11 vjet


Pa përvojë: 9         0-10 vjet: 87       10 – 20 vjet: 52          Mbi 20 vjet: 34

Shkollimi i mësuesve teori/praktikë:  I lartë: 134                 I mesëm: 7

Shkollimi i instruktorëve të praktikës:  I lartë: 18                I mesëm: 23

	 Në Shkollat Profesionale

	Nr
	Metodat mësimore që përdorin më shumë
	Nr
	Metodat mësimore për të cilat duan trajnim

	1
	Demonstrimi
	1
	Metoda e “akuariumit”

	2
	Me pyetje - pёrgjigje
	2
	Vizita studimore

	3
	Diskutimi
	3
	Puna me projekte

	4
	Puna nё grup
	4
	Eksperimentimi

	5
	Praktika e mbikqyrur
	5
	Simulimi


	Në Shkollat Profesionale

	Nr
	Instrumentet e vlerësimit që përdorin më shumë
	Nr
	Instrumentet e vlerësimit për të cilat duan trajnim

	1
	Pyetje-pёrgjigje me gojё (tё hapura)
	1
	Portofole vlerёsimi

	2
	Listё kontrolli
	2
	Rubrika vlerёsimi

	3
	Detyra me shkrim
	3
	Lojё me role

	4
	Detyra praktike
	4
	Projekte praktike pёr vlerёsim

	5
	Pyetje-pёrgjigje me shkrim (tё mbyllura)
	5
	Studime tё rastit pёr vlerёsim


Për DRFPP-të:

Nr. i DRFPP-ve të vizituara: 10

Nr. i instruktorëve me të cilët u bisedua: 64
Drejtues të DRFPP-ve: 7

Përvoja në mësimdhënie e Instruktorëve:       Mesatare: 7.5 vjet.


0-10 vjet: 48         10 – 20 vjet: 11          Mbi 20 vjet: 5

Përvoja në punë (profesion) e Instruktorëve:    Mesatare: 13.5 vjet


Pa përvojë: 11        0-10 vjet: 17         10 – 20 vjet: 14       Mbi 20 vjet: 22

Shkollimi i Instruktorëve:  I lartë: 43                  I mesëm: 21

	 Në DRFPP-të

	Nr
	Metodat mësimore që përdorin më shumë
	Nr
	Metodat mësimore për të cilat duan trajnim

	1
	Demonstrimi
	1
	Vizita studimore

	2
	Debati
	2
	Puna me projekte

	3
	Praktika e mbikqyrur
	3
	Eksperimenti

	4
	Me pyetje - pёrgjigje
	4
	Metoda e “akuariumit”

	5
	Puna nё grup
	5
	Simulimi


	Në DRFPP-të

	Nr
	Instrumentet e vlerësimit që përdorin më shumë
	Nr
	Instrumentet e vlerësimit për të cilat duan trajnim

	1
	Pyetje – pёrgjigje me gojё (tё hapura)
	1
	Portofole vlerёsimi

	2
	Detyra praktike
	2
	Rubrika vlerёsimi

	3
	Detyra me shkrim
	3
	Lojё me role

	4
	Listё kontrolli
	4
	Studim rasti

	5
	Pyetje – pёrgjigje me shkrim (tё mbyllura)
	5
	Listё kontrolli

